
Ang Polisiya ay nagbibigay ng mga benepisyo kapag 
ang Nasaklawang Tao ay ginagamot para sa Kanser

Ang Polisiya ay nagbibigay ng banepisyo kapag ang Nasaklawang Tao 
ay ginagamot para sa Kanser sa isang ospital o bilang isang outpatient 
(pasyenteng pang-araw). 

Magbabayad lamang kami ng angkop na benepisyo kung ang Kanser ay 
nadiyagnos makalipas ang unang 30 araw ng pag-iral ng Polisiya. 

Pagkalipas ng unang 30 araw na iyon, babayaran namin ang angkop na 
benepisyo kung ang Nasaklawang Tao ay ginagamot para sa Kanser habang 
umiiral ang Polisiya. Ibig sabihin ng “umiiral” (in force) ay hindi huminto ang 
saklaw ang seguro.

Tinutukoy ka namin at ang bawat nakasegurong miyembro ng iyong pamilya 
bilang “Nasaklawang Tao”. 

Ikaw ay may karapatang kanselahin ang Polisiya 
sa loob ng 10 araw ng trabaho

Kung pipiliin mong kanselahin ang Polisiya sa loob ng 10 araw ng trabaho sa 
pagkatanggap nito mula sa amin, kung gayon, kami at ikaw ay nasa dating 
sitwasyon na parang walang na-isyu na polisiya. Sa ganitong kaso, ibabalik 
namin sa iyo ang anumang premium (perang naihulog) na nabayaran mo na. 

Maaari mong kanselahin ang Polisiya sa pamamagitan ng pag-abiso:

•	 sa amin, sa aming mga detalye ng kontak sa itaas; o
•	 sa tagapayo ng AIL sa NZ na nagbenta nito sa iyo. 

Kung kakanselahin mo ang Polisiya makalipas ang 10 araw ng trabaho sa 
pagkatanggap nito, hindi namin ibabalik ang anumang premium na nabayaran 
mo na.

Buod Ng Polisiya – 
Polisiya Ng Pagbabayad Para Sa 
Kanser (Cancer Indemnity Policy)

Sa Buod ng Polisiya na ito, ang mga salitang “kami”, “amin/namin” at “kami” 
ay nangangahulugang ang American Income Life Insurance Company, ang 
tagaseguro sa ilalim ng Polisiya.

Ang mga salitang “ikaw/ka” at “iyo/mo” ay nangangahulugang ang tao na 
nakapangalan bilang “Nakaseguro” sa Iskedyul ng Polisiya.

Ang layon ng Buod ng 
Polisiya na ito ay upang 
ipaliwanag ang ilan 
sa mga pangunahing 
katangian ng Polisiya.

Ang Buod ng Polisiya 
na ito ay isang maikling 
pangkalahatang pagtunghay 
lamang at hindi bahagi ng 
kontrata mo sa amin. 

MANGYARING BASAHING 
MABUTI ANG POLISIYA 
KAPAG NATANGGAP MO  
NA ITO.

Ang aktwal na Polisiya 
ay may kumpletong 
impormasyon at nagtatakda 
ng anumang mga limitasyon.

Maaari kaming 
tumangging 
magbayad ng mga 
benepisyo kung 
magsasabi ka 
nang hindi tama sa 
iyong aplikasyon

Kung magsasabi ka sa amin nang hindi tama sa iyong aplikasyon para 
sa Polisiya (o hindi magsama ng isang bagay), kung gayon, sa unang 
dalawang taon (kung pinapahintulutan ng batas) maaari naming:

•	 kanselahin o pawalang-saysay ang Polisiya; at
•	 tanggihang magbayad ng anumang mga paghahabol na iyong 

gagawin.

Makalipas ang dalawang taon na iyon, hindi namin kakanselahin o 
ipawawalang-saysay ang Polisiya o tatanggihang bayaran ang anumang 
mga paghahabol kung may sinabi kang hindi tama sa iyong aplikasyon 
(o hindi ka nagsama ng isang bagay). Maliban kung ikaw ay naging 
mapanlinlang sa paggawa nito.

Nagbabayad kami 
ng iba’t ibang uri ng 
benepisyo

Hospital Confinement Benefit  
(Benepisyo para sa Pananatili sa Ospital)

Magbabayad kami ng hospital confinement benefit kung ang 
Nasaklawang Tao ay nananatili sa ospital para sa paggamot sa Kanser. 
Magbabayad lang kami para sa bawat araw ng pananatili sa ospital 
habang umiiral ang Polisiya. 

Ang halagang babayaran namin para sa bawat araw na nanatili sa 
ospital ang Nasaklawang Tao ay nakasaad sa Iskedyul ng Polisiya. Ang 
pinakamaraming bilang ng araw na babayaran namin para sa buong 
buhay ay 500 araw sa kabuuan.

Benepisyo para sa Outpatient (Pasyenteng Pang-araw)

Magbabayad kami ng outpatient benefit kada araw na ang Nasaklawang 
Tao ay tumatanggap ng anumang tinukoy na paggamot (na nakasaad 
sa Polisiya) para sa Kanser bilang isang outpatient sa isang opisina ng 
Doktor, klinika, ospital, o bus para sa operasyon (surgical bus). 

Ang mga miyembro ng iyong pamilya na maaaring iseguro ay: 

•	 ang iyong asawa, partner sa civil union (kasal sa huwes) o partner na 
de facto; 

•	 ang iyong mga anak na wala pang 19 na taong gulang sa petsa ng 
Polisiya na walang asawa, walang partner sa civil union (kasal sa 
huwes), o walang partner na de facto, at umaasa sa iyo para sa 
suporta.

Ngunit sa bawat kaso, upang maiseguro, sila ay dapat pangalanan sa 
aplikasyon o idagdag sa Polisiya makaraang ma-isyu ito. Ang saklaw 
para sa iba pang mga umaasa (dependents) ay sasalalay sa aming pag-
apruba.

Naglalaman ang Polisiya ng detalyadong mga kondisyon kung kailan 
matatapos ang seguro para sa mga miyembro ng pamilya sa ilalim ng 
Polisiya. Kabilang sa mga kondisyong ito, halimbawa, kung ano ang 
mangyayari pagkaraang maging 21 taong gulang ang iyong mga anak.

Maaaring iseguro 
ang iyong pamilya 
sa ilalim ng Polisiya 

New Zealand Contact: 

PO Box 15446, New Lynn, Auckland 0640

Magbabayad lamang kami kung ang paggamot sa outpatient para sa 
kanser ay direktang pinangangasiwaan ng doktor ng Nasaklawang Tao, 
o ng mga tauhang medikal sa ilalim ng direktang pamamahala ng isang 
doktor. 

Ang halagang babayaran namin kada araw ay nakasaad sa Iskedyul ng 
Polisiya. Ang pinakamaraming bilang ng araw na babayaran namin para 
sa buong buhay ay 500 araw sa kabuuan.

Hindi namin babayaran ang outpatient benefit para sa anumang araw 
na ang Nasaklawang tao ay tumatanggap ng hospital confinement 
benefit.

Ang karagdagang 
mga benepisyo ay 
maaaring idagdag 
sa Polisiya

Ang karagdagang mga benepisyo ay maaaring idagdag sa Polisiya para 
sa karagdagang premium (halagang ihuhulog). 

Ang karagdagang mga benepisyo ay: 

•	 isang kabuuang kabayaran (lump sum payment) kapag ang 
Nasaklawang Tao ay unang nadiyagnos na may Kanser (maliban sa 
kanser sa balat); at 

•	 isang kabuuang kabayaran kapag ang Nasaklawang Tao ay unang 
nadiyagnos na may kanser sa balat.

Bawat Nasaklawang Tao ay marapat sa isang benepisyo para sa Kanser 
(maliban sa kanser sa balat) at isang benepisyo para sa kanser sa balat.

Ang karagdagang mga benepisyo ay isasaad sa isang dokumentong 
tinatawag na “The “Cancer Detection Benefit Policy Add-on” (Dagdag sa 
Polisiya na Benepisyo sa Pagkatuklas ng Kanser). 

Ang Cancer Detection Benefit Policy Add-on ay magiging bahagi ng 
Polisiya at dapat basahin kasama ng Polisiyang iyon. Maliban kung ang 
Dagdag sa Polisiya ay nagsasabi ng naiiba, hindi nito mababago ang 
mismong Polisiya.

New Zealand Contact: (09) 827 9900 info@ailnz.co.nz ailnz.co.nz

Hindi kami 
magbabayad 
ng anumang 
benepisyo sa ilang 
mga pangyayari 

Hindi babayaran ang anumang paggamot sa Kanser na natanggap 
mahigit sa 90 araw bago maisagawa ang patolohikal na pagdiyagnos. 

Ang patolohikal na pagdiyagnos ng Kanser ay dapat ibatay sa 
pagsisiyasat ng maliliit na himaymay ng katawan o likido. Isang 
pathologist (patologo) lamang na aming inaprubahan ang maaaring 
magsagawa ng isang patolohikal na pagdiyanos. 

Isasaalang-alang namin ang klinikal na pagdiyagnos kapag hindi 
maaaring magsagawa ng patolohikal na pagdiyagnos.

Dapat bayaran 
ang regular na 
premium

Ang regular na mga premium ay dapat ibayad sa amin upang 
panatilihing umiiral ang Polisiya. Ang halaga ng premium ay nakasaad sa 
Iskedyul ng Polisiya.

Kung ang premium ay hindi nabayaran bago ang Petsa ng Pagbabayad 
ng Premium, nagpapalugit kami ng 31 araw para mabayaran ang 
premium. 

New Zealand Contact: (09) 827 9900 info@ailnz.co.nz ailnz.co.nz

Ang Polisiyang ito 
ay awtomatikong 
napapanibago

Ang Polisiya ay garantisadong paninibaguhin habang ikaw ay 
nabubuhay. Ito ay sa kondisyong ang mga premium ay nabayaran 
at natugunan mo ang iyong mga obligasyon sa ilalim ng Polisiya. 
Hangga’t umiiral ang Polisiya at natutugunan mo ang iyong mga 
obligasyon sa ilalim ng Polisiya, hindi namin makakansela ang Polisiya o 
makapaglalapat ng anumang karagdagang mga paghihigpit dito.

Kami ay may karapatang baguhin ang mga halaga ng premium sa 
pagpapanibago ng Polisiya. Ang ganitong pagbabago ay ilalapat sa lahat 
ng mga polisiya sa New Zealand na may parehong anyo sa Polisiya. 
Bibigyan ka namin ng 31 araw na paunawa tungkol sa pagbabago.

Paano ka 
makagagawa 
ng paghahabol 
(claim)

Dapat mo kaming abisuhan ng isang paghahabol (claim), na nakasulat 
(o ang isang tagapayo ng AIL sa NZ). Dapat mong gawin ito sa loob ng 60 
araw sa simula ng paggamot ng Nasaklawang Tao para sa Kanser, o sa 
lalong madaling panahon makalipas ang panahong iyon. 

Padadalhan ka namin ng mga form sa paghahabol upang kumpletuhin 
sa sandaling inabisuhan mo kami tungkol sa paghahabol. 

Dapat mong kumpletuhin ang mga form ng paghahabol at ibalik 
ang mga ito sa amin (o sa isang tagapayo ng AIL sa NZ, kasama ang 
kinakailangang pangsuportang impormasyong medikal, sa loob ng 90 
araw ng pagtatapos ng panahon ng kawalan. 

Kung hindi makatwirang makumpleto at maibalik ang mga form (at 
magbigay ng pangsuportang impormasyong medikal) sa loob ng 
takdang panahong ito, maaaring mayroon ka pang karagdagang 
panahon upang gawin ito (na nakasaad sa Polisiya). 

Ang mga benepisyong babayaran sa ilalim ng Polisiya ay babayaran 
namin kapag natanggap na namin ang nakasulat na katibayan ng 
kawalan. 

